Diskors tal-S.T.O. 1-Prim Imhallef Silvio Camilleri
fl-okkazjoni tal-Ftuh tas-Sena Gudizzjarja 2010-2011
u Seduta Inawgurali Tieghu bhala Imhallef

Eccellenza, Onorevoli Ministru tal-Gustizzja, Kollegi Imhallfin u
Magistrati, Sur President tal-Kamra, Sinjuri Avukati u Prokuraturi
Legali:

Nibda qabel xejn, Sur Avukat, biex nirringrazzjak tal-awguri tieghek.
Nassigurak 1i ghandi bzonnhom. Ghax l-amministrazzjoni tal-gustizzja qatt
ma kienet inkarigu facili ghal hadd. L-aspettativi huma dejjem gustament
kbar u i tissodisthom hu difficli. Ma ghandix illuzjonijiet dwar dagshekk.
Izda jien ¢ert li bil-ghajnuna t’Alla, 11 qatt ma naqgsitni, inkun nista’ naghti 1-
kontribut tieghi, nittama siewi u ta’ fejda, f'dan il-qasam mhux ghal kollox
gdid ghalija izda li issa rrid narah minn perspettiva ohra, u li l-awtoritajiet
dehrilhom i ghandhom jafdaw f'idejja.

Izda qabel ma nghaddi sabiex nagsam mieghek xi hsibijiet tieghi dwar dan il-
gasam 1ippermettili nesprimi xi ringrazzjamenti. Ma ghandix ghalfejn
nirringrazzja lill-Eécellenza Tieghu 1-President, jew lill-Onorevoli Prim
Ministru u lill-Ministru tal-Gustizzja ghaliex gja' rringrazzjajthom.
Ghalkemm ghadni ma inix ¢ert ghamlulix xi pjacir kbir b’din il-pozizzjoni 1-
gdida li afdawni biha. Izda ghandi nahseb li dan ma ghamluhx biex jaghmluli
x1 pjacir izda ghaliex huma tal-fehma li hemm x1 haga fil-kwalitajiet tieghi i
tnissel fidu¢ja fihom 1i jien nista’ naghti servizz utli lill-pubbliku fdan il-
gasam. Hu ta’ dan li jien irringrazzjathom. Tal-fidu¢ja 11 urew fija.

Izda llum nixtieq nirringrazzja b’'mod parikolari lill-mahbubin marti u uliedi.
Grazzi lil marti Grace tal-pacenzja bla limitu li dejjem hadet u ghadha tiehu
bija u maghha niskuza ruhi tan-nuqqas ta’ attenzjoni tieghi lejha matul is-
snin minhabba l-esigenzi tad-doveri tieghi. Grazzi lil binti Abigail (Ii hi binti
l-kbira u llum ma setghetx tkun hawn minhabba 1li kellha tattendi fuq ix-
xoghol taghha wkoll fis-servizz tal-pubbliku bhala occupational therapist, u
hu permezz ta’ binti li gharaft kemm din il-professjoni ta’ occupational
therapist jisthoqqilha gieh u gharfien ghall-gid kbir 1i dawn il-professjonisti
jaghmlu mal-pazjenti bla storbju u fis-skiet). Grazzi lil uliedi l-ohra Petra u
Martha hawn prezenti llum.

Nahseb li ghal widnejkom, Sinjuri, dawn il-kliem idoqqu x1 ftit “soppy”’. Kieku
kont 1l-Prim Imhallef Emeritus De Gaetano probabilment ghall-kelma



“soppy” kont insibilkom xi kelma bil-Latin 1i tinstema’ aktar grandjuza u
solenni. Fil-kaz tieghi ikollkom tikkuntentaw b™“soppy”. Kieku kont f'postkom
nahseb kont nahsibha bhalkom. Izda min isib ruhu fil-pozizzjoni tieghi jhoss
fil-profond tieghu in-necessita’, id-dover, li jaghti rikonoxximent pubbliku
ghall-inkonvenjenzi u waqtiet twal ta’ solitudini 1i jkollna nimponu fuq il-
familja minhabba n-natura tad-doveri taghna.

Nirringrazzja wkoll lill-genituri, Alla jaghtihom il-glorja tal-Genna. Kellhom
huma wkoll jaghmlu hafna sagrifi¢é¢ji sabiex jaghtuni l-edukazzjoni li réevejt
u fi zmien difficli hafna ghall-familja. Il-papa’ tieghi kien jahdem mas-
servizzi Inglizi u jien bdejt 1-edukazzjoni tieghi universitarja fi zmien ir-run
down meta 1-Universita’ kienet ghadha bi hlas. Tistghu timmaginaw x’piz
kont ghalihom dak iz-zmien. Il-genituri tieghi b’danakollu ma ezitawx ghal
mument wiehed. Insistew li kelli nkompli l-istudji tieghi. Il-mama’ tieghi
kienet mara tad-dar sempli¢i. Ta’ origini umili. Izda kienet blata.

Nixtieq nirringrazzja wkoll lill-istaff kollu tal-Uffi¢cju tal-Avukat Generali,
tal-lum u dawk irtirati, i ghinuni u appoggjawni fil-qadi tad-dmirijiet tieghi
bhala Avukat Generali u anki gabel. Impossibbli nsemmihom ilkoll u ma
nixtieq insemmi lil hadd in partikolari ghaliex nonqos lejn l-ohrajn. Izda
ppermettuli naghmel ec¢éezzjoni wahda u nahseb li dawk li hadmu mieghi
fdak 1-ufficéju jiskuzawni u jissimpatizzaw mieghi. Ma nistax ma nsemmix b’
mod partikolari l-kollaborazzjoni leali, kostanti u disinteressata tal-allura
Deputat Avukat Generali, illum denjament l-Avukat Generali Dott. Peter
Grech. Grazzi Peter, u cert li nista’ nserrah mohhi mill-ko-operazzjoni
tieghek fil-qadi tad-dmirijiet godda tieghi.

U fl-ahhar, izda ¢ertament mhux l-inqas, nixtieq insellem lill-istaff personali
tieghi u lill-istaff kollu tal-Qorti, mill-ikbar sal-izghar, tas-servizz taghhom
fidil u habrieki lilna l-gudikanti u lill-pubbliku. Naf 1i ahna l-gudikanti
ntendu nkunu esigenti u forsi xi kull tant xi ftit pressanti fil-pretensjonijiet
taghna minghandhom, u forsi xi drabi ma naghmlux sforz bizzejjed biex
nifhmu l-problemi taghhom u l-limitazzjonijiet u restrizzjonijiet li jridu
jhabbtu wié¢chom maghhom ta’ kuljum. Lili laqghuni b’idejhom miftuha u
hadu pacenzja bija jispjegawli 1-komplikazzjonjiet amministrattivi interni fir-
retroxena tal-amministrazzjoni tal-gustizzja. Forsi kont mghaggel wisq biex
nitghallem kollox fl-igsar zmien possibbli u ghafasthom izzejjed biex jagduni.
Izda cert 1i gja’ hafruli. Grazzi minn qgalbi tas-servizz taghkom Ii forsi mhux
dejjem gie apprezzat u rikonoxxut pubblikament.

Izda ha nirreagixxi ghal xi punti tad-diskors tieghek, Sur Avukat, gabel ma
nghaddi biex insellem lill-President Emeritus Professur Guido de Marco 1i hu
pjacir u unur ghalija li £din 1-okkazjoni tas-seduta inawgurali tieghi geghdin
nikkommemoraw.



Ippermettili nistqarr li fuq punt wiehed ma naqbilx mieghek Sur Avukat. Le,
jien bhala Avukat Generali, u anki bhala avukat fl-Ufficcju tal-Avukat
Generali, ma kontx dejjem inhoss 1i I-klient tieghi, il-Gvern, dejjem ghandu
ragun. Mhux biss ma kontx inhoss li dan dejjem kien il-kaz. Anzi kont
inhossni fid-dover i nghidlu li fil-fehma tieghi ma kellux ragun. Naturalment
1d-decizjoni finali hi tal-klient. Izda 1-klient ghandu dritt ikun informat dwar
il-pozizzjoni legali korretta u jekk 1-avukat hu konvint li 1-klient ma ghandux
ragun allura ghandu d-dover jipperswadih 1li 1-Qorti m’hix postu u li s-
soluzzjoni ghandha tinstab barra 1-Qorti. Anki dan huwa parti mill-kontribut
li l-avukat jaghti lill-effi¢jenza tal-amministrazzjoni tal-gustizzja. Billi jfittex
li ma jghabbix lis-sistema tal-Gustizzja bi kwistjonijiet li jistghu, u
ghandhom, jigu rizolti barra 1-Qorti.

Jien fil-ftit kliem 1i azzardajt nghid fl-okkazzjoni tal-hatra tieghi ghedt 11 bi
hsiebi naghmel hilti sabiex tikber l-efficjenza fl-amministrazzjoni tal-
gustizzja. B'dan naturalment ridt infisser 1i ser naghmel hilti sabiex nara 11 1-
Qrati tal-Gustizzja jirrispettaw id-dritt ta’ kull persuna ghal process fi zmien
ragonevoli.

Naghmilha ¢ara. Konvint 1i ma kontx originali fil-ghan 1li jien stabbilejt
ghalija nnifsi. Konvint 1i dan kien il-ghan ta’ kull Prim Imhallef li
pprecedieni. U ma ghandi ebda ezitazzjoni nistqarr li kjarament dan kien 1il-
ghan tal-Prim Imhallef Emeritus Vincent De Gaetano li hadem bla heda biex
jitwettaq dan il-ghan. U 1i nirrikonoxxi li taht id-direzzjoni ghagqlija tieghu
saru passi kbar ’il quddiem b’'mizuri innovattivi organizzattivi.

Izda ghad hemm xi jsir. U nahseb jibga’ dejjem xi jsir. Ghad hemm lok ghal
meljorament. Evidentement, wahdi ma nistax nilhaq 1l-ghan tieghi. Anzi,
kieku kelli nipprova nirrendi 1-Qorti effi¢jenti wahdi, apparti 11 nkun
pruzuntuz, dan kien ifisser li nkun gieghed inkun ineffi¢jenti ghaliex ma
nkunx qieghed naghmel l-ahjar uzu tar-rizorsi kollha tal-Qorti. L-effi¢jenza
fl-amministrazzjoni tal-gustizzja tista’ tintlahaq biss bl-isforz u bil-kontribut
komuni tal-operaturi kollha fdan il-qasam. L-amministrazzjoni tal-gustizzja
ma hix il-kompitu ta’ dik il-persuna jew tal-ohra. Hija 1-kompitu, id-dover ta’
kull min jiehu sehem f'dan il-qasam. L-effi¢jenza tista’ tintlahaq biss bl-isforz
komuni tal-gudikanti kollha flimkien, Imhallfin u Magistrati; tal-Avukati,
tal-Prokuraturi Legali; tad-deputati registraturi u tal-iskrivani, tal-
messaggiera u tal-marixxalli, tal-amministrazzjoni tal-Qrati: Diretturi
Generali, Diretturi Sezzjonali, Registraturi: kollha rridu nahdmu flimkien
ghal dan l-ghan komuni. Il-gudikatura trid tahdem farmonija mal-personnel
tal-amministrazzjoni. Irridu nifhmu l-problemi ta’ xulxin u nghinu ‘1 xulxin
insolvuhom. Naturalment, xi hadd irid jiddec¢iedi. U l-awtorita® ta’ min lilu
tispetta d-dec¢izjoni trid tigi rispettata. Izda decizjoni minghajr konsultazzjoni
twassal ghal decizjonijiet zbaljati. Twassal ghal tensjoni bla bzonn u allura
ghal nuqqas ta’ hegga. U rridu nirrealizzaw 1li n-nuqqas ta’ effi¢jenza ta’



wahda minn dawn ir-roti ta’ ingranagg tnaqqas l-effi¢jenza tas-sistema kollha
a skapitu tal-persuni li ahna qeghdin hawn biex inservu.

Huwa minnu 1i l-efficjenza tiddependi mir-rizorsi i jitqieghdu ghad-
dispozizzjoni tal-gudikanti u tal-amministrazzjoni tal-qrati. Izda hemm hafna
x'nistghu naghmlu ahna lkoll, l-operaturi fil-qasam tal-amministrazzjoni tal-
gustizzja. Ibda minni.

Naturalment wahdi ma nista’ naghmel xejn. U dan nemmen 1i hu l-qofol ta’
aktar effi¢cjenza fil-Qrati: l-ahjar uzu tar-rizorsi kollha. U ghalhekk irid ikun
hemm riflessjoni fuq kif jista’ jsir dan 1-uzu ahjar. Nemmen li fundamentali
ghal dan il-ghan hu dak li jissejjah “good case management’ -- il-gestjoni
tajba tal-kawzi. Nemmen 11 1-ligi gja’ tipprovdi dawk il-mezzi necessarja
sabiex jippermettu l-gestjoni tajba tal-kawzi b’'mod 1i ma jkunx hemm
dilungar mhux necessarju fl-ipprocessar u konkluzjoni tal-kawzi permezz ta’
sentenza. L1 hu nieqes (i hemm bzonn) hu aktar dixxiplina fugna nfusna, fuq
kull wiehed u wahda minna li ghandna dan l-inkarigu nobbli i umilment
naghtu dan is-servizz lil kull min jigi ghandna sabiex ifittex gustizzja.
Nirripeti, nibda minni.

Jehtieg 11 nieqfu nwahhlu fkollox u fkulhadd ghad-dewmien hlief fina
nfusna. Hemm bzonn illi nieqfu milli nuzaw is-sistema bhala alibi biex
niskolpaw lilna nfusna min-nuqqasijiet taghna. “A bad workman blames his
tools”: cliche® izda vera. Hemm bzonn nieqfu u nirriflettu biex naraw jekk
ahnix naghmlu xi haga hazina.

Jien bhala Prim Imhallef jehieg nistaqsi lili nnifsi ghamiltx distribuzzjoni
ekwa tax-xoghol gudizzjarju b’'mod li kullhadd ikollu volum ta’ xoghol simili
X’Jiprocessa u mhux min ghandu ftit u min ghandu wisq. Irrid naghmel hilti
biex nassigura li kulhadd jaghti sehemu, li s-seduti jsiru fid-dati appuntati, li
s-sentenzi jinghataw, li 1-gudikanti jkollhom il-mezzi mehtiega biex jahdmu.
Jekk nonqos minn dan inkun ged nikkontribwixxi ghall-ineffi¢jenza tal-
amministrazzjoni tal-gustizzja.

L-Imhallfin (jien fosthom) u 1-Magistrati shabi kollha jridu jezaminaw kemm-
1l darba iddifferew kawzi bla ma kien hemm raguni xierqa; kemm il-darba
assentew ruhhom bla ma avzaw lil hadd bl-inkonvenjenza li dan johloq lil
kulhadd; kemm-il darba ddifferew seduti minhabba nuqqas ta’ ippjanar tax-
xoghol; kemm-il darba ddifferew seduti ghal dati 11 kienu jafu, jew messhom
kienu jafu, li fihom kien ser ikollhom impenji ohra; kemm qeghdin ikunu ta’
tfixkil fix-xoghol taghhom impenji privati jew uffi¢jali ohra i m’ghandhomx
xjagsmu max-xoghol taghhom ta’ gudikanti, kemm-il darba ppermettew
differimenti ghaliex fid-data tas-seduta l-avukat ma deherx, ix-xhieda ma
tharrkux, in-nota tal-osservazzjonijiet ma gietx prezentata. dJistghu s-
sentenzi ikunu igsar biex jiehdu zmien anqas biex jigu redatti? L-assistent



gudizzjarju kellu ghalfejn idum dagshekk biex jigbor ix-xhieda jew biex
jaghmel ir-ricerka i ordnalu I-Imhallef?

L-avukati ghandhom ukoll risponsabilita® kbira fughom u qieghed nhares ’il
quddiem lejn il-ko-operazzjoni taghhom ukoll. U nittama li ma ndumx wisq
ma nilga’ delegazzjoni mill-Kamra tal-Avukati u mill-Kamra tal-Prokuraturi
Legali sabiex flimkien naraw kif dawn l-uffi¢jali tal-Qorti jistghu
jikkontribwixxu biex tizdied l-efficjenza fil-qrati. Kieku kull avukat jidher
puntwalment ghal kull seduta, iharrek ix-xhieda fil-hin, jipprezenta fil-hin
in-nota li kellu jipprezenta, ma jirrikorrix ghand il-Qorti ghal differiment ftit
zmien qabel l-appuntament tal-kawza ghax irid isiefer jew minhabba xi
impenn iehor, dan kollu ¢certament inagqas konsiderevolment id-dewmien fl-
ipprocessar tal-kawzi. Ma rridux ninsew li kull wiehed min-nuqqasijiet li
semmejt jista’ jfisser xhur ta’ dilungar fiz-zmien tal-proceduri. L-istess
risponsabilita’ ghandhom il-Prokuraturi Legali Ii jekk ma jhallsux in-notifiki,
ma jivverifikawx gewx notifikati x-xhieda u johorgu n-notifiki godda
tempestivament, jekk ma jipprezentawx dak ir-rikors kif kellhom jaghmlu,
ukoll hafna drabi jissarrfu fdewmien mhux necéessarju ta’ xhur tal-proceduri.
L-istess japplika ghat-traskritturi 11  jongqsu milli jittraskrivu d-
depozizzjonijiet ghas-seduta li jkun imiss, jew lill-marixxall 1i jonqos milli
johrog jaghmel in-notifiki nec¢essarja, jew li ma jintaxxax kawza fi zmien utili
sabiex is-sentenza tkun tista’ tigi esegwita malajr.

U xi nghidu ghall-pro¢eduri kriminali? Hawn ukoll jien tal-fehma 1i gestjoni
ahjar tal-pro¢eduri ghandu jghin konsiderevolment l-andament tal-proc¢eduri.
I1-Magistrat ghandu ma jhallix lill-prosekuzzjoni jew lid-difiza jtawwlu 1-
proceduri inutilment. Ma ghandux jippermetti differimenti ripetuti biex
jingiebu l-istess provi meta l-parti -- prosekuzzjoni jew akkuzat -- tkun nagset
milli tipproducihom. Il-gudikant ghandu, flimkien mal-prosekuzzjoni u d-
difiza, jippjana kif ser jipprocedi bil-gbir tal-provi u jzomm ma’ dak il-pjan.
Ghandu jaghmel minn kollox biex sentenza tinghata meta giet skedata li
tinghata. Il-Magistrat Istruttur ghandu jfittex jaghlaq il-kumpilazzjoni bl-
aktar mod komprensiv fil-perjodu inizjali u mhux jillimita ruhu filli jisma’
biss il-minimu tal-provi appena, appena necessarja. Ghandu jistinka biex il-
provi kollha jinstemghu u mhux is-smiegh ta’ dawn jigu spezzettati u
jinstemghu bil-pezzi bokkuni fperjodu ta’ xhur jew anki snin. L-uffi¢jali tal-
Avukat Generali ghandhom, fejn mehtieg, jirrinvjaw l-atti tempestivament u
mhux fl-ahhar jum, ghandhom jaghrfu jiddistingwu bejn provi indispensabbli
u ohrajn utili izda mhux indispensabbli. Ghandhom ikunu lesti juzaw il-
mezzi li gja” tipprovdi 1-1igi biex jigu spediti 1-proceduri.

Ma rridx li l-elenku Ii ghamilt ta’ diversi nuqqasijiet biex nenfasizza 1-
kontribut 11 kull wiehed jista’ jaghti ghal amministrazzjoni aktar effi¢jenti
tal-gustizzja jhalli -impressjoni falza 1i ma hemmzx stejjer ta’ suécess f'dan il-
gasam. Ghall-kuntrarju. Hemm hafna stejjer ta’ sué¢éess izda waqt 1i kull min
kien vittma ta’ dewmien jilmenta minn dan, u jaghmel sew, dawk li gawdew

minn servizz effi¢jenti jibqghu siekta. Forsi dan hu dovut ghall-fatt 11 dawn 1l-
benefi¢cjarji ta’ amministrazzjoni efficjenti tal-gustizzja ma jidrilhomx hi
ghandhom ghalfejn jghidu xejn ghaliex hadu biss dak 1i ghandhom dritt
jistennew. U dan hu minnu wkoll. Izda jibga’ 1-fatt 1i dan jaghti stampa
distorta tar-realta’. Nassigurakom li 1-Qrati ma humiex ghaddejjin minn xi
xalata. Mghobbijin b’hafna xoghol u n-numru ta’ kawzi dejjem jizdied u
dejjem isir aktar komplikat. U mhux dejjem ir-rizorsi disponibbli jizdiedu
b'mod korrispondenti maz-zieda fix-xoghol. Il-ligijiet jizdiedu u jinbidlu
britmu mghaggel u l-gudikanti jridu jzommu ruhhom kontinwament
aggornati ma’ dan it-tibdil u jkollhom jahdmu sieghat twal kuljum u
fSibtijiet, Hdud u festi pubbli¢i sabiex ilahhqu max-xoghol taghhom fi sforz li
jaghtu servizz lill-pubbliku.

Fost l-istejjer ta’ suécess fl-amministrazzjoni tal-gustizzja ma nistax nonqos
milli nsemmi lill-Imhallef Philip Sciberras 1i ghal zmien twil ippresjeda fil-
Qorti tal-Appell hekk imsejha Inferjuri, u li fi ftit granet ohra ser jirtira maill-
Bank tal-Gudikatura. Ippresjeda b’hila u gherf, u fuq kollox b'mod mill-aktar
effi¢cjenti, tant 11 informat 11 ma hux ser ihalli warajh kawzi pendenti u min
jidhol warajh jibda from scratch. Storja ohra ta’ suétéess u minn hawn
insellimlu.

L-ghan tieghi kien biss li nigbed l-attenzjoni ghal diversi kawzi ta’ dewmien i
huma komuni aktar milli jmisshom ikunu u li jiddependu biss fuq l-operat
tad-diversi individwi ko-involti fil-pro¢eduri gudizzjarji. Dawn ma humiex
nuqqasijiet “tas-sistema  tal-Gustizzja“. Dawn huma nuqqgasijiet i
jammontaw ghal anti-sistema tal-Gustizzja. Fir-rigward ta’ dawn in-
nuqqgasijiet ma ghandha x’tagsam xejn is-sistema. Ma jiddependux minn
rizorsi finanzjarji jew ta’ personnel jew xi tip ta’ rizors iehor. Ir-
responsabilita’ ghad-dewmien fdawn il-kazijiet taga’ esklussivament fuqna,
l-operaturi fil-qasam tal-amministrazzjoni tal-gustizzja: fuqi bhala Prim
Imhallef, Imhallfin, Magistrati, avukati, pulizija, u funzjonarji ohra.
Nemmen 1i hemm hafna u hafna meljorament 1i jista’ jsir jekk l-individwi
koncéernati semplicement jaghmlu d-dover taghhom u jekk min hu
risponsabbli ghall-gestjoni tal-proceduri jassigura li I-individwi koncernati fil-
fatt jaghmlu dak id-dover. Da parti taghna l-gudikanti rridu nimmaniggjaw
il-kawza u mhux inhallu 1-kawza timxi wahedha bla direzzjoni jew, dak i hu
forsi aghar, inhallu lil haddiehor jiddetta 1-kors tal-proceduri.

Dan kollu jfisser li 1-Gudikatura wkoll hi obbligata 1i taghti kont tal-imgieba
taghha. Mhux biss fit-tmexxija tal-proceduri gudizzjarji izda wkoll tal-
komportament taghha fil-hajja pubblika u so¢jali. Il-protezzjoni gholja 11 1-
Kostituzzjoni taghna taghti lill-Gudikatura fil-gadi ta’ dmirijietha ma hux
privilegg lill-Gudikatura izda privilegg, se mai, lill-pubbliku ghaliex dak il-
harsien tal-indipendenza u l-imparzjalita’ tal-Gudikatura huwa ghall-
benefic¢éju tal-pubbliku biex tigi assigurata li ssir gustizzja mieghu u sabiex
il-pubbliku jkollu s-serhan tal-mohh 1i dan qged isir. Ghalhekk l-indipendenza

tal-Gudikatura ma tfissirx indipendenza mir-regoli eti¢i u ta’ mgieba korretta
u ta’ dixxiplina intizi sabiex ibieghdu lill-Gudikatura minn kull dell ta’
percezzjoni zbaljata ta’ nuqqas ta’ imparzjalita’. L-indipendenza ma tfissirx
taghmel 1i trid, 1i tidhol ghax-xoghol meta trid, li tassenti ruhek minghajr ma
tavza lill-hadd. Dik m’hix indipendenza. Dik zvalutar tal-valur tal-
indipendenza.

Ghalhekk inholgot il-Kummissjoni tal-Amministrazzjoni tal-Gustizzja 1i jien
membru taghha. Fost il-kompetenzi taghha 1-Kummissjoni ghandha 1-
funzjonament aktar effi¢jenti tal-Qrati. I1-Kummissjoni ghalhekk inholqot
ukoll sabiex l-Avukati u 1-Prokuraturi Legali kif ukoll il-gudikatura jaghtu
kont tal-ghemil taghhom fejn mehtieg. Din hi organu kostituzzjonali u
ghalhekk jehtieg Ii l-kompetenzi taghha jigu rispettati u d-direzzjonijiet
taghha osservati anki jekk wiehed ma jagbilx maghhom. Bhal ma 1-gudikant,
bhala awtorita® kostituzzjonali, ghandu kull dritt jippretendi li d-decizjonijiet
tieghu jigu segwiti u rispettati anki jekk il-milquta ma jagblux maghhom,
hekk ukoll ghandhom jigu segwiti d-direzzjonijiet tal-Kummissjoni. Fejn si
tratta tal-Gudikatura 1-ligi ma tipprovdix ghal xi sanzjonijiet partikolari jekk
1d-direzzjonijiet tal-Kummissjoni ma jigux osservati. Dan ma jfissirx li allura
dawk id-direzzjonijiet ma jorbtux izda hu hekk ghaliex il-Kostituzzjoni
tippretendi li tenut kont 1i tali direzzjonijiet ikunu immirati lejn membri tal-
Gudikatura ma hemmx bzonn ta’ theddid ta’ sanzjonijiet sabiex id-
destinatarji jottemporaw ruhhom ma’ dawk id-direzzjonijiet.

Illum ghaddew kwazi sittax-ill sena minn mindu giet imwaqqgfa 1-
Kummissjoni u forsi wasal i1z-zmien li l-legislazzjoni relevanti tigi ri-
ezaminata ghaliex jidher 1i wasal il-waqt 11 kwistjonijiet bhall-funzjonament
aktar trasparenti u aktar effettiv tal-Kummissjoni jigu indirizzati u diskussi
mill-gdid fid-dawl tal-esperjenza tal-Kummissjoni matul iz-zmien. Jista’ jkun
li wiehed jirri-afferma 1-pozizzjonijiet originali izda jidher li wasal iz-zmien li
jkun hemm valutazzjoni tal-operat tal-Kummissjoni. Il-pubbliku jistenna
hafna minghand il-Kummissjoni u jirrikorri ghandha ghal sodisfazzjon, u 1-
Kummissjoni taghmel hafna xoghol 11 1zda jibga’ mistur minhabba regoli ta’
konfidenzjalita'. Jien tal-fehma 11 jehtieg 1i jsir studju dwar kif il-
Kummissjoni tista’ tigi msahha sabiex jikber il-kontribut taghha fil-qasam
tal-amministrazzjoni tal-gustizzja.

Kelli hsibijiet ohra 1li xtaqt nagsam maghkom. Izda 1-hin ma jippermettix u
ma rridx 11 ndejjagkom b’diskorsi twal. Dan gja” kien twil aktar milli xtaqtu.
Inhallu xi haga ghal darb’ohra. Illum forsi lill-Onorevoli Ministru tal-
Gustizzja tajthielu frank ghaliex ridt niffoka fuq dak 1li nistghu naghmlu
ahna lkoll flok fuq dak li nistennew mill-Ministru. Dak ghal okkazjoni ohra.
Hjiel ta’ x’jista’ jkunu l-kwistjonijiet inti, Sur Avukat, gja” a¢éennajt ghalihom
fid-diskors tieghek. Nista’ nzid il-htiega li jissahhu r-rizorsi tal-librerija tal-
Qorti 1i fil-fehma tieghi hi ferm ‘l boghod minn kif ghandha tkun attrezzata
tali librerija u 1-fondi assenjati ghaliha huma ghal kollox inadegwati. Nixtieq

7



li nindirizzaw 1is-sitwazzjoni tal-assistenti gudizzjarji u naraw kif 1l-
prestazzjoni taghhom tista’ titjieb u kif nistghu nestendu dan is-servizz ukoll
lill-Magistrati li x-xoghol taghhom immoltiplika b’rata prodigjuza. Certament
niskopri kwistjonijiet ohra aktar ma nghaddi zmien fil-kariga 1i ghandi.

Did-darba lill-Onorevoli Ministru tajtu ftit nifs. Izda ahjar ilesti ruhu ghal
darb’ohra.

U issa, ma jidhirlix li nista’ naghlaq dan id-diskors tieghi ahjar milli nfakkar
wiehed mil-luminarji l-aktar brillanti tal-avukaterija fMalta: il-mibki -- u ma
inix nuza xi fjuritura letterarja izda espressjoni ta’ realta” li rajnieha u
missejniha lkoll b’idejna -- iva, il-mibki President Emeritus Professur Guido
de Marco. Verament insibha diffi¢cli naghmel gustizzja mal-Professur de
Marco wara l-kliem sabih u meritat 1i inti esprimejt dwaru fil-kors tad-
diskors tieghek.

I1-Professur de Marco ddistingwa ruhu fkull kariga Ii hu okkupa matul hajtu
fis-servizz tal-poplu Malti. Kien avukat penali mill-agwa 11 ma nafx jekk qgatt
rajniex bhalu u ma nafx meta nergghu naraw bhalu. Kien lecturer ta’ 1-
Universita® b’kapacita® kommunikattiva rari u kien izomm l-interess tal-
istudenti bl-ezempji u iné¢identi li kien jislet mill-esperjenza professjonali
twila tieghu fil-Qorti Kriminali. Jien ghadha tidwen fwidnejja l-vuci
rezonanti tieghu fdin 1-Awla i kienet izzomm ghajnejn il-gurati msammrin
fuqu, imsahhrin bl-oratorija tieghu. Kien Membru Parlamentari, Ministru u
Vicéi-Prim Ministru qalbieni u mill-aktar habrieki, u hadd ma jista’ jinsa
kemm hadem u stinka bla heda sabiex Malta tiehu postha fl-Unjoni Ewropea.
Certament ha jibga’ mfakkar ghal hafna doni li Alla l-Imbierek ghogbu jzejnu
bihom, i1zda nahseb 11 fuq kollox ha jibga’ mfakkar bhala 1-Politiku tal-
Perswazjoni. Kien President ta’ Malta 1i ghamel gieh lill-Presidenza u lil
Malta.

Jien kelli x-xorti Ii hdimt mieghu mill-qrib fil-karigi kollha li semmejt u
dejjem sibtu persuna genjali Ii kif jaf kulhadd fkull ¢irkostanza ta’ zmien u
ta’ post, anki meta sahhtu kienet majnat, dejjem kien jilqghak bi tbissima
sinc¢iera li ma setghetx tonqos milli tiggenera l-istess tbissima f'kull min
jaraha. Kien persuna ta’ min tammira, izda personalment jien ammirajtu 1-
akar mhux meta kien fizikament fl-aqgwa tieghu izda meta sahhtu kienet
iddeterjorat u kont narah jibqa’ jitla’ 1-Universita® regolarment biex jaghti 1-
lectures lill-istudenti. Meta minkejja 1-problemi anki logisti¢i 1i kien ikollu
kien baqa’ jivvjaggja bla ma jaqta’ qalbu sabiex jagsam hsibijietu ma’ ohrajn
lil hinn minn xtutna, fejn kien rispettat kif urew id-diversi messaggi ta’
kondoljanzi minn diversi personalitajiet distintinti minn madwar id-dinja.
F’dak il-perjodu ammirajt l-apprezzament tieghu lejn is-sbuhija tal-hajja.
Kien determinat li jghix hajtu “to the full’. Baqa’ ottimist sa’ 1-ahhar.



Il-Professur de Marco ghamel gieh 1lil Malta u Malta ghandha ghalxiex
tkunlu grata. Ghalhekk jien ninghagad mieghek filli nsellimlu u nuri 1-
gratitudini taghna lkoll lejh.

Grazzi li onorajtuni bil-prezenza taghkom u nirringrazzjakom tal-pacenzja li
hadtu tisimghuni. Jien, flimkien ma’ shabi I-Imhallfin u 1-Magistrati,
maghqudin fir-rizoluzzjoni taghna li, bl-ghajnuna t’Alla, nkomplu nkunu ta’
servizz lilkom u lill-poplu taghna.

Grazzi.

Is-seduta hija aggornata.

Uffi¢éju tal-Prim Imhallef
1/10/2010



